
சென்னை, ஏப். 17 –
சட­ᝬப்­பேரவையில், முதல்வர் மு.க. 

ஸ்டாலின் அவர்கள் வெளியிட்ட மாநில  
சுயாட்சி குறித்த அறிவிப்பினை கழகத்­
தின் சார்பில் வரவேற்று  உரையாற்றிய 
அவை முன்னவர் துரைமுருகன் அவர்­
கள், ‘‘முதல்வர் தளபதி அவர்கள் வெளி­
யிட்டுள்ள ‘மாநில சுயாட்சி’ அறிவிப்பில் 
நிச்சயம் வெற்றி பெறுவார்’’ என்று 
குறிப்பிட்டார். 

சட­ᝬப்­பேரவையில் அவர் பேசிய 
தாவது:–

வரலாற்றுச் சிறப்புமிக்க ஒரு தீர்மா 
னத்தை நம்­முடைய  முதல்வர் அவர்கள் 
இங்கே க�ொண்டு வந்திருக்கிறார்கள். 
அதன்மீது பேசுவதில் நான் சார்ந்திருக்கிற 
திராவிட முன்­னேற்றக் கழகத்தின் சார்பில் 
பெருமைப்படுகிறேன். இந்தத் தீர்மானத்  
திற்கு ஓர் அச்சாணியாக அமைந்திருப்பது, 
சுமார் 50 ஆண்டுகளுக்கு முன்னால் 
1974 ஆம் ஆண்டிலேயே மறைந்த எங்க­
ளுடைய தலைவர் கலைஞர் அவர்கள் 
க�ொண்டு வந்த ஒரு தீர்மானம் ஆகும்.  
அந்தத் தீர்மானத்தை 50 ஆண்டுகளுக்கு 
முன்னால் தலைவர் க�ொண்டுவந்தப�ொ­
ழுது, அந்தத் தீர்மானத்திலும் பேசுகிற 
வாய்ப்பு எனக்கு கிடைத்தது.  50 ஆண்டு­
களுக்கு பிறகு இப்பொழுது தலைவர் 
க�ொண்டு வந்திருக்கிற இந்தத் தீர்மா னத்­
திலும் பேசுகிற வாய்ப்பு கிடைத்ததில் நான் 
மட­ᝬற்ற மகிழ்ச்சியடைகிறேன், பெருமை­
க�ொள்கிறேன். 

இந்த நீண்ட நெடிய காலம் நாம் அரசி­
யலில் இருப்பதற்கு காரணம் மறைந்த 
எங்களுடைய தலைவர் கலைஞர் அவர்­
களும், இன்றைய முதல்வராக இருக்கிற 
தளபதியார் அவர்களும்தான் என்னு­
டைய நீண்ட காலத்திற்கு வழி வகுத்தவர்­
கள்.  நாளைக்கு ஒரு நாள் தளபதிக்கு 
அடுத்து  உதயநிதி அவர்கள் வருகிறார்கள் 
என்று வைத்துக்கொண்டால், அப்போது 
தீர்மானம் வந்தாலும் நான் பேசுவேன்.  

முதலில் இந்தத் தீர்மானத்திற்கு அச்சா­
ணியாக இருந்தது தலைவருடைய தீர்மா­
னம் என்று ச�ொன்­னேன். அந்தத் தீர்மா­
னத்தின் ஒரு பகுதியை மட்டும் நான் 
படித்துக் காட்டுகிறேன். “பல்­வேறு ம�ொழி, 
நாகரீகம், பண்பாடு ஆகியவைகளைக் 
க�ொண்ட இந்திய நாட்டின் ஒருமைப்பாட்­
டைப் பேணிக் காக்கவும், ப�ொருளாதார 
வளர்ச்சியை மேம்படுத்தவும், மக்களு­
டன் நெருங்கிய த�ொடர்பு க�ொண்ட மாநில 

ஆட்சிகள் தடையின்றிச் செயல்படவும்,
மாநில சுயாட்சி பற்றியும், இராஜமன்­

னார் குழுவின் பரிந்துரைகள் மீதும் 
தமிழ்நாடு அரசு அளித்திருக்கும் கருத்துக்­
களை மத்திய அரசு ஏற்று—மத்தியில் 
கூட்டாட்சி, மாநிலங்களில் சுயாட்சி 
க�ொண்ட உண்மையான கூட்டாட்சி 
முறையை உருவாக்கும் அடிப்படையில், 
இந்திய அரசியல் அமைப்புச் சட­ᝬம் உட­
னடியாகத் திருத்தப்பட வேண்டும் என்று 
இப்­பேரவை முடிவு செய்கிறது” என்ற தீர்­
மானம். அப்பொழுதே இதை உடனடி­
யாக திருத்தம் செய்ய வேண்டும் என்றார்­
கள்.  50 ஆண்டுகள் ஆகியும் அரசியல் 
சட­ᝬம் திருத்தப்படவில்லை; மாநிலங்க­
ளுக்கு சுயாட்சி கிடைக்கப்படவில்லை.  
ஆனால், இந்த 50 ஆண்டுகளில் எத்த­
னைய�ோ மாறுதல்கள் நடைபெற்று விட்­
டன.  50 ஆண்டுகளுக்கு முன்னால் 
நிலைமை வேறு. 

அப்போது அரசியல் கட்சிகளில், அரசி­
யல் சித்தாந்தங்களில், மத்தியில் இருக்கிற 
ஆட்சிப் ப�ோக்கு, மாநிலங்களுடைய 
ஆட்சி ப�ோக்கு, கட்சிகளினுடைய ஆட்சி 
ப�ோக்கு இவையெல்லாம் மனிதர்களு­
டைய மன ஓட­ᝬம்­கூட மாறி இருக்கிறது. 
இப்பொழுது நாம் தீர்மானம் ப�ோட்டு மத்­
திய சர்க்காரைக் கேட்கிற�ோம். ஞாபகம் 
இருக்கும் என்று கருதுகிறேன். 

மகத்தான வாக்குறுதி!
வங்காளத்திலிருந்து அசாமை பிரித்­

தார்கள்.  அப்போது     நேரு அவர்கள் 
இருந்த காலம். எண்ணெய் கிணறுகள் 
அசாமுக்குப் ப�ோகும் என்று நேரு அவர்­
கள் ச�ொன்னார்கள். B.C. Roy அவர்கள் 
அப்போதைய க�ொல்கத்தாவினுடைய 
முதலமைச்சர். நேருவையே ‘My dear 
boy’ என்றுதான் அழைப்பார். அவ்வளவு 
பெரியவர். அவர் ச�ொன்னார், இங்கே 
இருக்கிற கிணறுகளைப் பிரித்து, பிரித்து 
அசாமிற்குக் க�ொடுப்பார்களேயானால் 
ஒவ்வொரு மாநிலத்திலும் இருக்கின்ற 
கவர்னர் மாளிகைகள் தூதுவரகங்களாக 
மாறும் என்று ச�ொன்னார். அப்படிப்பட்ட 
வார்த்தைகளை ப�ோட்டு அல்ல நாம் கேட்­
பது. தீர்மானங்கள் ப�ோட்டுத்தான் நாம் 
கேட்கிற�ோம். அந்தத் தீர்மானங்களை 
இதுவரையில் அவர்கள் நிறைவேற்ற 
வில்லை.  அதேநேரத்தில் அப்போதிருந்த 
ஆட்சி இப்போது இருப்பதைவிட க�ொஞ்­
சம் பரவாயில்லை. இரண்டே இரண்டு 
பேர்தான் இருந்தார்கள்,  சம்பத்தும்,   

தர்மலிங்கமும்.  ஆனால், இந்தியை 
எதிர்த்து பேசுகிறப�ோது அந்த இரண்டு 
பேர் பேசுகிற கருத்தைக் கேட்டு, பண்டிதர் 
நேரு அவர்கள் அழைத்து ‘‘ஏன் இப்படி 
பேசுகிறீர்கள்?’’ என்று கேட்டு, அவர்கள் 
தனியாக விளக்கம் ச�ொன்னப�ொழுது, 
அப்பொழுதுதான் ச�ொன்னார் நேரு அவர்­
கள், இந்தி பேசாத மக்கள் விரும்­புகிற 
வரையிலே ஆங்கிலம் நீடிக்கும்’’ என்ற 
ஒருமகத்தான வாக்குறுதியைக் க�ொடுத்­
தார். 

சேலம்  இரும்பாலை
அதேமாதிரி திருமதி இந்திராகாந்தி 

அவர்கள் NDC meeting (National 
Development Council)-ல் உட்கார்ந்து 
தலைவர் அவர்கள் பேசிக்கொண்டிருந்த­
ப�ோது சேலம் இரும்பாலை அந்த agenda-
வில் இருக்கும் என்று பார்த்தார்கள். 
agenda-வில் இல்லை. காலையிலே மட்­
டும் அந்த session-ஐ attend செய்துவிட்டு 
மாலையிலே கலைஞர் அவர்கள் தமிழ்­
நாடு இல்லத்தில் வந்து தங்கிவிட்டார்கள். 
மாலை session-க்கு வந்திருந்த இந்திரா­
காந்தி அம்மையார் அவர்கள் ‘Where is 
Karunanidhi’ என்று கேட­ᝬப�ொழுது, அவர் 
க�ோபமாக சேலம் இரும்பாலை இல்லை 
என்று ப�ோய்விட்டார் என்று ச�ொன்ன 
ப�ொழுது, அந்த அம்மையாரே phone 
எடுத்து ‘Mr. Karunanidhi, please come, I 
will do’ என்று அங்­கேயே சேலம் இரும்­
பாலையை க�ொடுத்த ஒரு காலம் இருக்கி­
ற து .  இ ப ்ப டி  ப ல  தி ட ­ᝬ ங ்க ளி ல் , 
சிலநேரங்களில் மாறுகிறது. அத்தகைய 
க�ொஞ்சம் ஜனநாயகத்தை உணர்ந்த 
அவர்களே மாநில சுயாட்சி க�ொடுக்க­
வில்லை. ஜனநாயகத்தை பற்றி கவ­
லைப்படாமல் பரமபதத்தை மட்டும் வைத்­
து க ்க  ொ ண் டி ரு க் கி ற  ஒ ரு சி ல  பே  ர் 
இன்றைக்கு மத்தியிலே அமர்ந்து க�ொண்­

டிருக்கிறப�ொழுது இவர்களிடத்திலே அவர்­
கள் மாநிலங்களுக்கு க�ொடுப்பார்களா 
என்பது சந்­தேகம். 

எவ்வளவு எதிர்த்தாலும் மத்தியில் 
இருக்கிற Congress Government மாநிலங்­
களுக்கு இருக்கக்கூடிய உரிமையில் அதி­
கமாக தலையிடவில்லை. இன்றைக்கு 
concurrent list -ல் இருக்கிற இதே கல்­
வியை எடுத்துக்கொண்டு ப�ோய்விட்டார்­
கள். இப்படி ஒவ்வொன்றாக எடுத்துக்­
க�ொண்டு ப�ோகிறார்கள். ஆனால், 
இவர்கள்  இவ்வளவு செய்தபிறகும், மத்தி­
யிலே இருப்பவர்களுக்கும், மாநில அரசு­
களுக்கும் ஒரு வித்தியாசம் இருக்கிறது. 
ஆகையினால் மறுபடியும் அந்த திட்­
டத்தை ஆரம்­பிக்க வேண்டுமென்றுதான் 
நம்­முடைய தலைவர் அவர்கள் இந்தத் 
தீர்மானத்தைக் க�ொண்டு வந்திருக்கிறார்­
கள். ஒன்றிய அரசை எதிர்த்தாலும் மாநி­
லங்களுக்கு தர வேண்டிய நிதிகளை தந்­
தாக வேண்டுமென்பதில் முன்னாள் 
இருந்த ஆட்சிகளுக்கு இருந்தது. ஆனால், 
இப்பொழுது எங்களுடைய மும�்மொழிக் 
க�ொள்கையை, மத்திய அரசினுடைய கல்­
விக் க�ொள்கையை நீங்கள் ஏற்றுக்கொள்­
கிறீர்களா, இல்லையா? என்று எஜமானர்­
கள் பாணியில் கேட்டு,  நாங்கள் 
ஏற்றுக்கொள்ள முடியாது என்று ச�ொன்­

னால் உங்களுக்கு நாங்கள் பணம் தர 
மாட்டோம் என்று ச�ொல்கிற ஒரு ஏகாதிபத்­
திய உணர்வு இன்றைக்கு தலைதூக்கி 
இருக்கிறது. ஆகவே, இது லேசானதல்ல. 
ஆனால், இவற்றை எதிர்ப்பதற்கு யாரா­
வது ஒருவர் த�ோன்ற வேண்டும். எந்தப் 
பிரச்சினைகளை பார்த்தாலும் யார�ோ 
ஒருவர் த�ொட­ᝬதற்கு பிறகுதான் அது பற்­
றிக்கொண்டு மற்றவர்களுக்குப் ப�ோய்ச் 
சேரும். தீ பரவுவதுப�ோல் ஒரு இடத்தில் 
பற்றும், அது பற்றிக்கொள்ளும். அப்படி 
சில தலைவர்கள் சில பிரச்சினைகளை 
முன்வைப்பார்கள். அது க�ொஞ்சம் க�ொஞ்­
சமாக ப�ோகும். நினைத்துப் பாருங்கள் 
50 ஆண்டுகளுக்கு முன்னால் கலைஞர் 
இந்தத் தீர்மானத்தை இதை கருத்திலே 
வைத்தார். 

உணர்வு குன்­றாத கட்சி!
50 ஆண்டுகளுக்கு பிறகும்­கூட இந்த 

தீர்மானத்தை சிலபேர் ஏற்றுக்கொள்ளா­
மல் ஓடுகிறார்கள்.  சிலர் எதிர்த்துப் பேசுகி­
றார்கள். இருந்தாலும், அந்தத் தீர்மானத் 
தின் அடிப்படையில், கலைஞருடைய 
பாணியில் ஆட்சி நடத்துகிற நம்­முடைய 
தளபதி,  முதலமைச்சர்  அவர்கள், திராவிட 
முன்­னேற்றக் கழகத்தின் அடிப்படைக் 
க�ொள்கையான இதை,  அண்ணா அவர்­
களே ஆரம்­பித்தப�ோது, “இதடா தம்பி, நான் 

முதலமைச்சராக ஆசைப்படவில்லை, அதி­
காரக் குவியல் எல்லாம் எங்­கேய�ோ குவிந்­
துக�ொண்டு, வெறும் காகிதங்களில் இயற்­
றப்படுகிற சட­ᝬங்களை வைத்துக்கொண்டு, 
நான் முதலமைச்சராக விரும்பவில்லை 
என்று அப்போதே ஒரு திட­ᝬத்தைத் 
துவக்கி, அதற்காக மத்திய சர்க்கார�ோடு 
நான், என்னுடைய நண்பர் இ.எம்.எஸ்-
ஐப்போல் நான் முரண் பிடிக்க மாட்­டேன் 
என்ற கருத்தை எழுதினார்கள். 

ஆகையினால்,  தளபதி அவர்கள், அந்­
தக் கருத்தையும், தன்னுடைய தந்தையா­
ருடைய கருத்தையும் உள்வாங்கி, நம் 
மாநிலத்தின் நிலைமையையும் உள்­
வாங்கி, இப்போது விதி 110-ன்கீழ் அறி­
விப்பை வெளியிட்டிருக்கிறார்கள். என்­
னைப் ப�ொறுத்தவரையில், 50 ஆண்டு 
களுக்குப் பிறகு, உணர்வு குன்றாமல் 
இருக்கிற கட்சி, திராவிட முன்­னேற்றக் கழ­
கக் கட்சி (மேசையைத் தட்டும் ஒலி) என்ப­
தைக் காட்டுகிறவகையில், நம்­முடைய 
தலைவர்,  முதலமைச்சர் அவர்கள் நடவ­
டிக்கை எடுத்திருக்கிறார்கள். (மேசை­
யைத் தட்டும் ஒலி) அதற்கு நான் தற்­
ப�ோது அவரை வாழ்த்துகிறேன். 

50 ஆண்டுகளுக்கு முன்னால் இது 
குறித்துப் பேசிய நான், உரியவன் என்கிற 
முறையில் அவரை வாழ்த்துகிறேன், 
(மேசையைத் தட்டும் ஒலி) இந்த மகத்­
தான அரசியலைக் காப்பதில் நீங்கள் 
வெற்றிபெறுவீர்கள். அந்த வெற்றியைப் 
பெற்ற பிறகு, இந்தியத் திருநாட்டிற்கு நீங்­
களே முதல்வராக இருக்கக்கூடிய காலம் 
ஒன்று வந்தே தீரும், தீரும் என்று 
வாழ்த்தி, விடைபெறுகிறேன்

இவ்வாறு அமைச்சர் துரைமுருகன்   
அவர்கள் பேசினார். 

50 ஆண்டுகளுக்குப் பிறகும் உணர்வு குன்றாமல் இருக்கிற கட்சி தி.மு.க.! தலைவர் கலைஞரின் உணர்வுகளை உள்வாங்கி

முதல்வர் வெளியிட்ட ‘மாநில  சுயாட்சி’ அறிவிப்பில் நிச்சயம் வெற்றி பெறுவார்!
சட்டப்பேரவையில் முதல்வர் முன்மொழிந்த அறிவிப்பை வரவேற்று – அவை முன்னவர் துரைமுருகன் உரை!

மாற்றுத் திறனாளிகளுக்கு உள்ளாட்சி அமைப்புகளில் பிரதிநிதித்துவம் !
சட்டப்பேரவையில் முதல்வர் மு.க.ஸ்டாலின் பெருமிதம்!... முதல் பக்கத் த�ொடர்ச்சி

 மாற்றுத்திறனாளிகள் நலத் துறை சிறப்பு 
வேலைவாய்ப்பு முகாம்களை நடத்திக் 
க�ொண்டு வருகிறது.  அரசு உயர் பதவிகளில் 
மாற்றுத் திறனாளிகள் வேலைவாய்ப்பு பெறு­
வதை ஊக்குவிக்கும் ப�ொருட்டு, ஊக்கத்­
த�ொகை வழங்கிக் க�ொண்டு வருகிற�ோம்.   
மாற்றுத்திறனாளிகளுக்கு சுயத�ொழில் புரிய 
கடன் உதவி வழங்கும் திட­ᝬத்தை,   அறிவு­
சார் குறைபாடுடைய�ோர், புறஉலகச் சிந்த­
னையற்றோர், தசைச்சிதைவு ந�ோயினால் 
பாதிக்கப்பட­ᝬவர்களின் பெற்றோருக்கும் நீட்­
டித்து அரசாணை வெளியிட்டிருக்கிற�ோம்.

மாற்றுத் திறனாளிகளுக்கு
இடஒதுக்கீட்டில் பணிகள்!

அரசுப் பணியாளர்களுக்கான தேர்வு 
களில் மாற்றுத் திறனாளிகளுக்கென நடை 
முறைப்படுத்தப்பட்டு வரும ்4 விழுக்காடு இட­
ஒதுக்கீடு மூலம், கடந்த 4 ஆண்டுகளில் இது­
வரை ஆயிரத்து 493 மாற்றுத்திறனாளிகள் 
அரசுப் பணியைப் பெற்றுள்ளனர்.  இதே­
ப�ோல, மாற்றுத் திறனாளிகளைப் பணியமர்த்­
துவதை தனியார்த் துறைகளில் 
ஊக்குவிப்பதற்காக தனியார் நிறுவனங்கள் 
ஒவ்வொன்றும் குறைந்தது 10 மாற்றுத்திற­
னாளிகளைப் பணியமர்த்தி இருந்தால், அத்­
தகைய நிறுவனங்களுக்கு மாதந்தோறும் 
ஒரு நபருக்கு இரண்டாயிரம் ரூபாய் வீதம் 

ஊதிய மானியத்தை ஒரு ஆண்டுக்கு அரசு 
வழங்கும் என்று அறிவித்திருக்கிற�ோம்.  

மாற்றுத்திறனாளிகளுக்கு உதவும் நவீ­
னக் கருவிகள் வழங்கும் திட­ᝬம் 125 க�ோடி 
ரூபாய் செலவில் செயல்படுத்தப்படும் என்று 
அறிவித்திருக்கிற�ோம்.  மாற்றுத்திறனாளிகள் 
மெரினா மற்றும் பெசன்ட் நகர்க் கடற்கரைக­
ளில் கடலுக்கு அருகில் சென்று கடலைக் 

கண்டு ரசிக்க சிறப்பு மரப்பாதையை உரு­
வாக்கி இருக்கிற�ோம்.   (மேசையைத் தட்டும் 
ஒலி) 

உள்ளாட்சி அமைப்புகளில் 
12 ஆயிரம் பேருக்கு வாய்ப்பு! 

இதற்கெல்லாம் மகுடம் வைப்பதுப�ோல, 
மாற்றுத்திறனாளிகளின் குரல், உள்ளாட்சி 
அமைப்புகளில் ஒலிக்க வேண்டுமென்று 
கடந்த பிப்ரவரி 27 ஆம் நாள் க�ொளத்தூரில் 
நடைபெற்ற தந்தை பெரியார் அரசு பல்­
ந�ோக்கு மருத்துவமனை திறப்பு விழாவில் 
இதை நான் அறிவித்­தேன். 

அடுத்த நாளே என் வீட்டிற்கு வந்த பேரா­
சிரியர் தீபக் நாதன் அவர்கள் தலைமையில் 
மாற்றுத்திறனாளிகள் த�ோழர்கள் எனக்கு 
நன்றியையும், பிறந்தநாள் வாழ்த்துகளை­
யும் தெரிவித்தார்கள்.  12 ஆயிரம் மாற்றுத் 
திறனாளிகளுக்கு இதன் மூலமாக உள்ளாட்சி 
அமைப்புகளில் வாய்ப்புக் கிடைக்கும்.  
கடைக்கோடியில் இருக்கக்கூடிய மாற்றுத்  
திறனாளிகளுக்கும், அவர்கள் வாழும் ஊரி­
லேயே மரியாதை கிடைக்கும்.  

திராவிட மாடல் அரசின் சாதனை
பேராசிரியர் தீபக் நாதன் நெகிழ்ச்சி!

என்னைச் சந்திக்க வந்தப�ோது, தீபக் 
அவர்கள், “இந்த நான்கு ஆண்டு கால திரா­
விட மாடல் ஆட்சியின் சாதனைகளிலேயே 

இதுதான் டாப்” என்று நெகிழ்ச்சிய�ோடு என்­
னிடம ்தெரிவித்தார்.  அவர்களுக்கான இந்தச் 
சிறப்புமிகு சட­ᝬம ்முன்மொழியக்கூடிய இந்த 
வேளையிலே, சட­ᝬமன்றத்திலே இருக்கிற 
பார்வையாளர் மாடத்திலிருந்து இதையெல்­
லாம் அவர்கள் காண்பதில் நான் மட­ᝬற்ற 
மகிழ்ச்சியடைகிறேன். (மேசையைத் தட்டும் 
ஒலி) அவர்கள் பார்வையாளர் மாடத்தில் 
அமர்ந்திருக்கிறார்கள்.  

உள்ளாட்சி அமைப்புகளில் அவங்களு­
டைய உரிமையை நிலைநாட்ட திராவிட 
மாடல் அரசு உறுதியுடன் இருக்கிறது.  தமிழ்­
நாட்டில் இருக்கின்ற அனைத்து வகை உள்­
ளாட்சி அமைப்புகளிலேயும் மாற்றுத்திறனா­
ளிகளுக்கு நியமன முறையில் உரிய 
பிரதிநிதித்துவம் வழங்கக்கூடிய வகையில், 

நடப்பு சட­ᝬமன்றக் கூட­ᝬத்தொடரில் தக்க சட்­
டமுன்வடிவு அறிமுகப்படுத்தப்படும் என்று 
நிதிநிலை அறிக்கையில் தெரிவித்திருந்­
த�ோம்.  இப்போது அந்தச் சட­ᝬமுன்வடிவு­
களை முன்மொழிவதை நான் எனது வாழ்­
நாள் பெருமையாகக் கருதுகிறேன்.  
(மேசையைத் தட்டும் ஒலி)

அருந்ததியின மக்களுக்கு 3 விழுக்காடு 
வழங்கும் சட­ᝬமுன்வடிவுகளை இதே 
மாமன்றத்தில் தாக்கல் செய்யக்கூடிய  
பெருமையை நான் அடைந்­தேன். 2009 
ஆம் ஆண்டு அன்றைய முதலமைச்சர் 
தலைவர் கலைஞர் அவர்கள் எனக்கு அந்த 
வாய்ப்பை வழங்கினார். அன்றைக்கு 
இருந்த அதே மனநிறைவ�ோடு நான் இன்­
றைக்கு உங்கள் முன்பு நிற்கிறேன்.  (மேசை­
யைத் தட்டும் ஒலி)
அனைத்து உள்ளாட்சி அமைப்புகளிலும்
மாற்றுத்திறனாளிகள் நேரடி நியமனம்!

நகராட்சி நிர்வாகம் மற்றும் ஊரக வளர்ச்­
சித் துறை ஆகிய  துறைகளின் சார்பாக இந்த 

இரண்டு சட­ᝬமுன்வடிவுகள் அறிமுகப்படுத்­
தப்பட உள்ளன.  தமிழ்நாட்டில் இருக்கக்­
கூடிய அனைத்து உள்ளாட்சி அமைப்புகளி­
லும், அதாவது, கிராம ஊராட்சி, ஊராட்சி 
ஒன்றியங்கள், பேரூராட்சி, நகராட்சி மற்றும் 
மாநகராட்சிகளில் மாற்றுத்திறனாளிகள் நேர­
டியாக தேர்தலில் ப�ோட்டியிடாமல் நியமன 

முறையில் உறுப்பினராக ஆக்கப்படுகிறார்­
கள்.  (மேசையைத் தட்டும் ஒலி)

இதன்மூலமாக உள்ளாட்சி அமைப்பு  
களில், மாற்றுத் திறனாளிகளுடைய 
பிரதிநிதித்துவம் உறுதி செய்யப்பட்டு, அவர்­
கள் தங்களுக்கான வாய்ப்புகளையும், சிறப்­
புரிமைகளையும் சமமாகப் பெறுவதற்கு இந்­
தச் சட­ᝬமுன்வடிவுகள் வழிவகுக்கும்.  இது, 
‘எல்லோருக்கும் எல்லாம்’ என்று இந்த அரசு 
த�ொடர்ந்து வலியுறுத்துகிற சமூகநீதியை 
அடைவதற்கான மற்றும�ோர் முன்னெடுப்பு.  

இதனை நடைமுறைப்படுத்துவதற்காக  
தமிழ்நாடு ஊராட்சிகள் சட­ᝬம் 1994, தமிழ்­
நாடு நகர்ப்புர ஊராட்சிகள் சட­ᝬம ்1998 ஆகிய 
வற்றில் திருத்தங்கள் முன்மொழிந்து, சம்பந்­
தப்பட்ட துறைகள்மூலம் இந்த அவைக்கு 
வழங்குகிறேன்.

இந்தச் சட­ᝬமுன்வடிவுகளின் மூலம் மாற்­
றுத்திறனாளிகளுடைய குரல் உள்ளாட்சி 
அமைப்புகளில் ஒலிப்பது மட்டுமல்லாமல், 
அவர்கள் உள்ளாட்சி நிர்வாகத்தை வழி  

நடத்துகிற வல்லமை பெற்றவர்களாகத் திகழ்­
வார்கள்.  (மேசையைத் தட்டும் ஒலி)

ஒடுக்கப்பட்ட மக்களை 
உயர்த்தும் திராவிட இயக்கம்!

ஒடுக்கப்பட்ட மக்களை அதிகாரம் ப�ொருந்­
தியவர்களாக உயர்த்துவதும், அதிகாரத்தில் 
பங்கெடுப்பவர்களாக மாற்றுவதுமதான் திரா­
விட இயக்கத்தினுடைய ந�ோக்கம்.  (மேசை­
யைத் தட்டும் ஒலி) அந்த அடிப்படையைக் 
க�ொண­ᝬதுதான் இந்தச் சட­ᝬம் என்பதைத் 
தெரிவித்துக் க�ொண்டு சட­ᝬமுன்வடிவுகளை 
இங்கே அறிமுகம் செய்ய விரும்­புகிறேன்.

(பின்னர், 2025 ஆம ்ஆண்டு தமிழ்நாடு 
நகர்ப்புற உள்ளாட்சி அமைப்புகள் (திருத்தச்) 
சட­ᝬமுன்வடிவு மற்றும் 2025 ஆம் ஆண்டு 
தமிழ்நாடு ஊராட்சிகள் (இரண்டாம ்திருத்தச்) 
சட­ᝬமுன்வடிவு ஆகியவற்றை மாண்புமிகு 
முதலமைச்சர் அவர்கள் அறிமுகம் செய்­
தார்.)

மாண்புமிகு பேரவைத் தலைவர் அவர்­
களே, இந்தச் சட­ᝬத் திருத்தத்தினால் விளை­
யப் ப�ோகும் பலன் பற்றி ஒரு விவரத்தைக் 
குறிப்பிட விரும்­புகிறேன்.  தற்போது நகர்ப்புற 
உள்ளாட்சிகளில் தேர்ந்தெடுக்கப்பட்ட உறுப்­
பினர்களில் 35 பேர் மட்டுமே மாற்றுத்திறனா­
ளிகள் ஆவார்கள்.  ஆனால், இந்தச் சட­ᝬம் 
நிறைவேற்றப்பட்ட பிறகு, சுமார் 650 மாற்­
றுத் திறனாளிகள் நகர்ப்புற உள்ளாட்சி  
களிலும், (மேசையைத் தட்டும் ஒலி) 12,913 
மாற்றுத் திறனாளிகள் கிராமப் பஞ்சாயத்துக்­
களிலும், (மேசையைத் தட்டும் ஒலி) 388 
மாற்றுத் திறனாளிகள் ஊராட்சி ஒன்றியங்­
களிலும,் (மேசையைத் தட்டும ்ஒலி) மாவட்ட 
ஊராட்சிகளில் 37 மாற்றுத் திறனாளிகளும் 
நியமனம ்செய்யப்படுவார்கள். (மேசையைத் 
தட்டும் பலத்த ஒலி). அவர்களது குரல் அந்த 
உள்ளாட்சி அமைப்புகளில் எல்லாம் எதிர�ொ­
லிக்கும்.  இது இந்தச் சட­ᝬத்தினால் விளை­
யப்போகும் மிகப் பெரிய நன்மை என்பதை 
இங்கே நான் குறிப்பிட விரும்­புகிறேன்.  
(மேசையைத் தட்டும் ஒலி)  

இவ்வாறு முதல்வர் மு.க.ஸ்டாலின் 
அவர்கள் குறிப்பிட்டார்.

இந்த சட்ட முன்வடிவு அனைத்துக் கட்சி­
களின் ஆதரவ�ோடு ஒருமனதாக நிறைவேற்­
றப்பட­ᝬது.

உள்ளாட்சி அமைப்புகளில் அவங்களுடைய உரிமையை நிலைநாட்ட 
திராவிட மாடல் அரசு உறுதியுடன் இருக்கிறது.  தமிழ்நாட்டில் 
இருக்கின்ற அனைத்து வகை உள்ளாட்சி அமைப்புகளிலேயும் 

மாற்றுத்திறனாளிகளுக்கு நியமன முறையில் உரிய பிரதிநிதித்துவம் 
வழங்கக்கூடிய வகையில், நடப்பு சட்டமன்றக் கூட்டத்தொடரில் 

தக்க சட்டமுன்வடிவு அறிமுகப்படுத்தப்படும் என்று நிதிநிலை 
அறிக்கையில் தெரிவித்திருந்தோம்.  இப்போது அந்தச் 

சட்டமுன்வடிவுகளை முன்மொழிவதை நான் எனது வாழ்நாள் 
பெருமையாகக் கருதுகிறேன். 

குரலற்றவர்களின் குரலாக
‘திராவிட மாடல்’ ஆட்சி திகழ்கிறது!

சென்னை, ஏப். 17 –
சட­ᝬப் பேரவையில் 

அய�ோத்திதாசர் குறித்து 
உறுப்பினர் சிந்தனைச் 
செல்வன் பேசியப�ோது 
குறுக்கிட்டு, ப�ொதுப்பணி 
மற்றும் நெடுஞ்சாலைத்­
து ற ை  அ மைச்ச    ர் 
எ.வ.வேலு அளித்த விளக்­
கம் வருமாறு: 

சட­ᝬமன்ற உறுப்பினர்  
சிந்தனைச் செல்வன் அவர்­
கள் அய�ோத்திதாசர் அவர்­
களைப் பெருமைப்படுத்த 

வேண்டும் என்று இங்கே 
கு றி ப் பி ட ்டார்க    ள் .  
அய�ோத்திதாசர் என்பவர் 

ஒரு நீண்ட நாளைய தலை­
வர். யாரும ்அவரைப்பற்றி 
நினைவு க�ொள்ளாத நேரத்­
தில், தமிழ்நாட்டு முதல­
மைச்சர் அவர்கள்தான் 
இந்த திராவிட மாடல் 
ஆட்சியில்தான் மணிமண்­
டபம ்கட்டி, அவருடைய 
முழு திருஉருவச் சிலையை 
அமைத்தார். (மேசையைத் 
தட்டும ்ஒலி) 

ஏனெனில் திராவிடம் 
என்ற ச�ொற்றொடரை 
முதன்முதலாகப் பயன்ப­

டுத்தியவரே அய�ோத்திதா­
சர்தான். அவரை இந்த 
ஆட்சி பெருமைப்படுத்­
திக் க�ொண்டிருக்கிறது.  
உறுப்பினர் அவர்கள் தெரி­
வித்த க�ோரிக்கையையும்,  
முதலமைச்சர் அவர்களின் 
கவனத்திற்குக் க�ொண்டு­
சென்று மேலும ்அவருக்கு 
பெருமை சேர்ப்பதற்கு 
இந்த அரசு முயற்சிக்கும.்

இவ்வாறு அமைச்சர் 
குறிப்பிட்டார்.

சட்டமன்ற உறுப்பினர் சிந்தனைச்செல்வன் க�ோரிக்கையை நிறைவேற்ற இந்த அரசு முயற்சிக்கும்!

அய�ோத்திதாசருக்கு மணிமண்டபம ்கட்டி பெருமைப்படுத்தியது திராவிட மாடல் அரசு!
சட்டப் பேரவையில் – அமைச்சர் எ.வ.வேலு விளக்கம்!


